
Pou Piblikasyon Imedya: 9 fevriye 2015 

GOUVÈNÈ CUOMO, DEPITE LOWEY ANONSE PLAN POU FÈ $5 MILYON DOLA DISPONIB NAN FON 

FEDERAL POU ENVESTISMAN DEVLOPMAN KOMINOTÈ NAN KOMINOTE KONTE WESTCHESTER YO 

 

Gouvènè Andrew M. Cuomo ak Depite Nita Lowey jodia te anonse ke gouvènman lokal ak òganizasyon 

non-pwofi yo nan Konte Westchester pral rekòmanse resevwa lojman a bon mache, sbvansyon pou abri 

ijans ak devlopman kominotè nan Depatman Lojman ak Devlopman Iben. Nan kad efò yo, apeprè $5 

milyon dola nan finansman HUD pral byento benefisye kominote lokal yo nan Westchester. 

 

“Finansman sa a se yon resous enpòtan pou gouvènman lokal yo ansanm avèk òganizasyon non-pwofi 

yo nan konte Westchester ki bay tout bagay apati lojman a bon mache pou rive a amelyorasyon travay 

piblik pou kominote yo,” Gouvènè Cuomo te deklare. “Administrasyon nou an fyè dèske li rejwenn avèk 

Depite Lowey pou fè finansman sa disponib yon fwa ankò pou gwoup yo ki bezwen l pi plis.” 

 

“Gouvènè a ansanm avèk mwen te jwenn yon solisyon kreyatif kidonk ale delavan, HUD pral envesti yon 

fwa ankò nan pwojè yo nan Westchester,” te deklare Lowey. 

 

HUD te re-afekte sibvansyon nan twa pwogram ki ta dwe ale nan yon konsòsyòm gouvènman lokal ak 

òganizasyon non-pwofi nan Westhester akoz konte a pat kalifye pou resevwa finansman nan kad yon 

non-respè avèk yon règleman jiridik. Konsòsyòm nan te kraze nan fen ane 2014. Daprè plan Depite a ak 

Gouvènè a, kominote yo ki te nan konsòsyòm lan anvansa pral kounye a anmezi pou aplike 

konpetitivman nan Eta pou finansman, e apeprè $5 milyon pral dirije nan pwojè yo nan Westchester nan 

2015.  

 

New York State Homes ak Community Renewal pral distribye apeprè $3.3 milyon nan fon CDBG Konte 

Westchester atravè yon aplikasyon konpetitif pou pèmèt finansman distribye rapidman ak ekitableman 

nan inisyativ ki pi efikas ke lokalite ak òganizasyon non pwofi kominote lokal yo te pwopoze. Finansman 

an pral disponib sèlman pou inisyativ yo ki lokalize nan zòn yo ki te sèvi anvansa pa ansyen konsòsyòm 

Konte Westchester a. 

 

Aktivite ki kalifye pou finansman sa a gen ladan amelyorasyon lojman pou reyabilitasyon, posede kay, 

pwojè dlo/egou rezidansyèl, amelyorasyon striktirèl a etablisman piblik yo ki pral sèvi popilasyon ki gen 

bezwen spesyal yo, ak amelyorasyon enfrastrikti a sistèm dlo/egou piblik ak travay piblik tankou twotwa 

ak lari. Finansman an pral kreye tou travay grasa sibvansyon ak prè ki pral favorize devlopman ti biznis 

yo. 

 

Plis pase $600,000 pral disponib nan Sibvansyon Abri Ijans sa ki kapab finanse renovasyon bilding ke yo 

te itilize kòm abri ijans oswa lojman transizyon pou fanmi ki sanzabri yo ansanm avèk antretyen, 

operasyon, lwaye, reparasyon, sekirite, manje, ak sèvis piblik yo. Plis pase $900,000 pral disponib pou 

pwogram patenarya Envestisman HOME, sa ki kapab finansye yon laj varyete aktivite ki gen ladan 

bilding, achte ak/oswa renove lojman a bon mache pou lwaye oswa posede kay. 

